He ngohe aromatawai ā-roto Toi Ataata 2.7B v1 mō te Paerewa Paetae 91743
TĀ TE KAIAKO WHĀRANGI
Ngohe Aromatawai: Tū mai te toi whakairo!
Paerewa Paetae Toi Ataata 91743: Te whakataurite i tētahi toi taketake ki tētahi mahi toi o ēnei rā i roto i ngā toi ataata
Aronga: Toi Ataata 2.7B v1
Whiwhinga: 4

Te Horopaki
Ko tāu nā mahi he whakarite whakaaturanga mō ngā mahinga toi e rua. 
Māu e kōwhiri kia rua ngā mahi toi hei tūhura māu, ko tētahi he mahinga toi taketake, ko tētahi he mahinga toi o ēnei rā. Ka whakataurite koe i ngā āhuatanga o ngā mahi toi e rua kia mārama ai ngā rerekētanga me ngā ōritenga. 
Ka aromatawaingia tāu whakamāori i ngā āhuatanga o ngā mahinga toi e rua kia hāngai ai ki ngā kaupapa huhua noa.
He mahere ā-kaupapa tēnei. E noho tahi ana te ngohe nei me Toi Ataata 2.5B, me 2.6B. E aro ana tēnei ngohe ki tāu whakataurite i tētahi mahi toi taketake ki tētahi mahi toi o ēnei rā.

Hei Mahi
Mā te kaiako e whakahaere kōrero mō ngā mahinga toi taketake me ngā mahinga toi o ēnei rā. Ka tūhura koutou i ngā whakanikonikohanga me ngā tūmomo toi, ngā rauemi/rawa rerekē, tae atu ki ngā pūkenga o te mātanga toi me ōna tukanga.
Māu e kōwhiri kia rua ngā mahinga toi hei tūhura, hei whakataurite mō tāu whakaaturanga. Ko tētahi he mahinga toi taketake, ko tētahi he mahinga toi o ēnei rā. Kei a koe te tikanga mō te momo mahi toi. 
Māu e rangahau, e whakataurite ngā āhuatanga o ngā mahi toi e rua, arā, ngā uara/kaupapa/whakaaro/huānga o ngā mahi toi e rua, ngā tikanga/tukanga/pūkenga a ngā kaitoi, tae atu ki te whaitake ki ngā tāngata/iwi o ēnei rā. 
Māu tētahi whakaaturanga e whakarite hei tuku atu ki te rōpū.

	Kua whakataurite i ngā āhuatanga o ngā mahinga toi e rua, arā, ngā pūkenga, huānga, tukanga.
Kua tuku whakaaro mō te rerekētanga o ngā toi taketake i ngā mahinga toi o ēnei ra.



	Kua whānui te whakataurite i ngā āhuatanga o ngā mahi, arā, ngā kaupapa/ariā o roto, tae atu ki ngā awenga o ngā ringatoi.
Kua whakatau whakaaro mō te rerekētanga o ngā toi taketake i ngā mahinga toi o ēnei ra, kua taunaki ai.

	Kua whānui, kua hōhonu te whakamārama i ngā āhuatanga o te mahi, arā, ngā āhuatanga o roto, o waho e pāpā nei ki ngā ringatoi, tae atu ki te pānga/whaitake o ngā mahi i roto i te ao toi taketake.
Kua whakatau whakaaro mō te rerekētanga o ngā toi taketake i ngā mahinga toi o ēnei ra, me ngā āhuatanga o roto, o waho e pā mai ana ki aua toi.



